
Agba Nke Abua:

“Ozioma Banyere….. Aha Jisos Kraist”

IHE OMUMU NKE ASAA

NMALITE NKE JISOS

7.1 AMUMA NKE AGBA OCHIE NKE JISOS

Ihe omumu nke ato uzo ntumizu Chineke banyere nzoputa ji narutu aka nebe Jisos Kraist no. nkwa nile okwere Iv, Abraham na Devid, ha nile nekwu maka Jisos dika nwa ha. Nezie, agba ochie dum natuwa aka, nebu kwa amuma maka Kraist. Iwu Mosis, nke ndi Israel gedebe tutu kraist, naga n’iru irutu aka nebe Jisos no: “Iwu ahu aghowo onye ozizi ayi, ikuru ayi biakute Kraist” (Gal 3:24). Ya bu na, nememe ngabiga, agegbu nwa aturu nke olu ma obu ntupo nadigh ya n’aru (Op 12:3-6); nka nochitere anya aja nke Jisos churu bu “Nwa aturu Chineke nke nebupu nmehie nke uwa” (Jon 1:29; 1Kor 5:7). Enwegh olu ma obu ntupo ahu bu nke achoro n’aru anumanu nile eji achu aja n’arutu aka nebe ozuzu oke nke Jisos no (Op 12:5; 1Pt 1:19). 

Nime Abuoma nile na ndi amuma nile nke agba ochie enwere ot’obubu amuma banyere ihe onye nzoputa ahu gadi ka. Ha kasi lekwasi anya n’ikowasi ot’O gesi nwua. Ojuju nke ndi okpukpe nke ndi Ju juru inabata onye anakpo onye nzoputa nke nwuru gabu n’ihi egegh amuma ndia nti, ufodu nime ha ka egosiri nebea: -

AMUMA NKE AGBA OCHIE
NMEZU NIME KRAIST

“Chinekem, Chinekem n’ihi gini ka irapurum?” (Abuoma 22:1).
Ndia bu okwu nke Jisos kwuru nelu obe (Mt 27:46).

“Abum ihe ita-uta nke madu, na onye ndim neleda anya. Ndi nile ndi nahum nachim ochi. Ha nanuri onu , fufe isi, si, Turu onwe gi rue Jehova aru; ya me ka I gbapu: ya naputa ya n’ihi na ihe ya atowo ya uto” (Abuoma 22:6-8).
Israel ledara Jisos anya ma kwa ya emo (Lk 23:35; 8:53), ha fefere isi ha (Mt 27:39) ma kwue kwa nka dika akwubara Ya n’elu obe (Mt 27:43)

“Irem naraparakwam nagbam…. Ha nadupu akam abua na ukwum abua” (Abuoma 22:15,16)
Emezuru nka mgbe akpiri kporo Kraist nku n’elu obe (Jon 19:28). Idupu aka na ukwu natuwa aka uzo esi kpogbue Ya.

“Ha nekere onwe ha uwem, n’elu ihe m’ neyi naru ka ha nefe kwa nza (Abuoma 22:18)
Agahu nmezu nka na Mt 27:35.

Riba ama na Abuoma 22:22 ka aruturu aka dika ihe anekwu nye Jisos na Hib 2:12.

“Aghoworom umu nnem onye ala ozo, ghokwara umu nnem muru onye mba ozo. N’ihi na ekworo ulo Gi eripiawom” (Abuoma 69:8,9).
Nka nakowasi onodu Kraist no dika onye obia netiti umu nna ya bu ndi Ju na ezi na ulo nke ya (Jon 7:3-5, Mt 12:47-49). Aruturu nka aka na Jon 2:17.

“Ha we nyem nsi di ilu ka o buru ihe oriri m; ozo, mgbe akpiri kporom nku, ha neme ka m nua manya vine gbara uka” (Abuoma 69:21).
Nka mere mgbe Kraist no n’elu obe (Mt 27:34).

Aisaia 53 n’ozuzu bu amuma putara ihe maka onwu na nbilite n’onwu Kraist, vasi nile di nime ya mezuru nani omuma atu abua ka agenye:-

“Dika nne aturu nke dara ogbi n’iru ndi nakpacha ya aji, e, odigh asaghe onu ya” (As 53:7).
Kraist, nwa aturu Chineke dara ogbi mgbe anekpe Ya ikpe (Mt 27:12,14).

“Ewe me ka ili ya di n’etiti ndi nemebi iwu, ya na ogranya no kwa n’onwu  ya” (As 53:9).
Akpogidekoro Jisos na ndi nemebi iwu (Mt 27:38) ma eliri Ya n’ili nke ogaranya (Mt 27:57-60).

Obu ya mere na agba ohu n’echetara ayi na “iwu na ndi amuma” nke agba ochie bu ngbakwasi ukwu nke nghota ayi banyere Kraist (Olu 26:22; 28:23; Rom 1:2,3; 16:25,26) Jisos onwe ya duru odu na oburu na ayi aghotagh “Mosis na ndi amuma” nke oma, ayi agagh aghota ya. (Lk 16:31; Jon 5:46,47).

Na iwu Mosis narutu aka nebe Jisos no, na ndi amuma buru amuma banyere Ya bu ogbugba ama zuru oke na Jisos ebugh uzo di nanu aru tutu amua Ya. Ozizi ugha nke nasi na Kraist ‘buri uzo diri tutu amua ya nemegide nkwa anekwe kwa mgbe na ogabu nkpuru (nwa) nke Iv, Abraham na Devid. Oburu na oburu uzo diri n’elu igwe n’oge ahu ekwere nkwa ndia nile, ogabu na Chineke gara ehie uzo ikwe ndia nkwa nke nwa onye gabu onye nzoputa. Usoro omumu Jisos dika edere ya na Mt 1 na Lk 3 negosi ot’Jisos ji site nagburu  nke ndi ahu Chineke kwere nkwa ndia puta.

Nkwa ekwere Devid banyere Kraist nemegide ibu uzo diri adiri n’oge ekwere nkwa ahu: “Mgeme kwa ka obilie, bu nkpuru gi nke ganochi gi, nke gesi nafo gi puta…. Mu onwem gaburu ya Nna, ya onwe ya gabukwaram nwa” (2 Sam 7:12,14). Riba okwu nke odi n’iru eji me ihe nebea. Ebe obu na Chineke gabu nna nke Kraist, ogagh adi nfe na Okpara Chineke adiwo adi n’oge ahu ekwere nkwa ahu. Na nkpuru a “gesi nafo gi puta n’egosi na ogabu onye sitere neriri Devid. “Jehova anuworo Devid iyi bu ezi okwu… Ndi sitere na nkpuru nke afo gi ka mgadokwasi n’oche eze inwere” (Abuoma 132:11).

Solomon bu nmalite nmezu nke nkwa ahu, ma dika obu na amuwo Solomon n’oge ahu ekwere nkwa ahu (2 Sam 5:14) nmezu nke nkwa ahu gabu ozuru oke maka Devid inwe nwa onyegabu Okpara Chineke aghagh irutu aka nebe Kraist no (Lk 1:31-33). “Mgeme ka ihe opupu nke ezi omume biliere Devid (Jer 23:5) ya bu onye nzoputa.

Otuodi okwu nke odin’irua ka ekwuru maka amuma ndi ozo banyere Kraist “Mgeme ka onye amuma nke di ka gi (Mosis) biliere ha (Israel)” (Dt 18:18) aruturu aka na nka na Olu 3:22 ,23, nke kowara “onye amuma” ahu dika Jisos. “Nwa agbogho (Meri) ahu di ime, ogaje kwa imu nwa nwoke, a gakpo kwa aha ya Immanuel” (As 7:14). Emezuru nka nke oma n’omumu Kraist (Mt 1:23).

7.2 OMUMU NKE NWA AGBOGHO NAMAGH NWOKE MURU YA

Ihe odide nke itu ime Kraist na omumu Ya adigh anabata echiche nke nasi na onori tutu amua Ya. Ndi nile ji ozizi ugha nke ‘ato nimeotu’ ka edubara n’isi na notu mgbe enwere madu ato n’elu igwe, ma ot’ nime ha fuo ma gho nwa banye nafo Meri, ma rapu abua nelu igwe. Ayi ahuwo nime akwukwo nso na idi adi nile – ma nke Chineke bu odide nke anahu anya na udi nke aru. Ya mere ayi gachikota na ‘iburu uzo di adi’ nke ekwere na Kraist buru uzo di we site n’elu igwe ridata we banye nafo Meri. Omumu akwukwo nso nezi. Ihe maka nmalite Kriast enyegh ihe obula negosi na orapuru elu igwe ma banye nafo eri. Enwegh ihe aka ebe banyere nka bu ‘njikota furu efu’ di uku nozizi nke ato nimeotu.

Mo-ozi Gebriel jiri ozi gakuru Meri si:

“Igaturu ime, muta kwa nwa nwoke, kpo aha Ya Jisos. Nwa nwoke ahu gabu onye uku, agakpo kwa ya Okpara nke onye kachasi ihe nile elu…. Meri we si Mo-ozi ahu, Ihea gesi ana me, ebe odigh nwoke m’mara? (nihi na obu nwa agbogho namagh nwoke). Mo-ozi ahu we za, si ya, mo nso gabiakwasi gi, ike nke onye kachasi ihe nile elu  gekpuchikwa gi, n’ihi nka ihe di nso nke idi ime ya, agakpo Ya Okpara Chineke” (Lk 1:31-35).

Ugbo abua, ekwuru na Jisos gabu Okpara Chineke n’omumu Ya; dika odoro anya, Okpara Chineke ebugh uzo di adi tutu amua Ya. Ozo okwu odi n’iru ndi ahu kwesiri ka eriba ha ama – dika “nwa nwoke ahu gabu onyee uku. Oburu na Jisos adiwo adi dika mo-ozi ahu kwuru okwu ndi ahu gwa Meri, o gabu na obuwo onye uku. Jisos bu “ngborogwu” Devid, Meri muru Ya. (Lk 1:35).

ITU IME JISOS:

Site na Mo-nso (ume Chineke ma obu ikike Ya) izi ozi n’elu ya, Meri turu ime Jisos nenwegh nmekorita ya na nwoke. Ya bu na Josef abugh ezi nna nke Jisos. Obu ihe anaghagh ighota na mo nso abugh madu (lee ihe omumu nke abua); Jisos bu Okpara Chineke, obugh Mo nso. Site na Chineke iji Mo nso ya lua olu nelu Meri, “n’ihi nka ihe di nso” nke O muru “agakpo Ya Okpara Chineke” (Lk 1:35). Itunye okwua bu “nihi nka” n’olu negosi na, asi na Mo nso alugh olu nafo Meri, Jisos, Okpra Chineke agagh adi.

Na “aturu ime” Jisos nime afo Meri (Lk 1:31) bu kwa ihe negosi na odigh na mbu tutu oge a oburu na ayi ‘eche’ ihe , O namilite nime ayi. Notu aka ahu aturu ime Jisos nime afo Meri – nebe ahu ka omalitere site n’obara, dika onye obula ozo. Jon 3:16, vasi akasimara n’akwukwo nso dere na obu “Okpara O muru nani Ya” nke Chineke. Otutu nde ndi madu ndi nagughari vasi a adigh atughari uche n’ihe nka putara. Oburu na “amuru “ Jisos, “O malitere” mgbe aturu ime ya n’afo Meri. Oburu na  Chineke muru Jisos dika Nwa Ya, nka mere ka oputa ihe na Nna Ya toro Ya. Chineke enwegh nmalite (Abuoma 90:2) n’ihi nka Jisos agagh abu Chineke n’onwe ya (Ihe omumu nke asato kowara nka ebe oputara ihe).

Oputara ihe na Chineke “muru” Jisos kari ike ya eke dika Adam. Nka nakowa idi nso nke nnweko nke Chineke na Jisos “Chineke nori nime Kraist neme ka Ya onwe ya n’uwa di notu” (2 Kor 5:19). Dika Kraist bu onye Chineke muru, kari ike Ya eke site n’aja nenyekwuru ayi aka ikowa ike nke uzo Chineke bu Nna Ya ji eme ihe.

As 49:5,6 nwere amuma banyere kraist dika ihe nke uwa, nke o mezuru (Jon 8:12).  Akowara ya dika onye siri “Jehova…..bu onye kpuworom site nafo nnem iburu ya oru”.  Ya mere, Chineke “kpuru” Kriast nime afo meri; site nike nke Mo Nso.  Afo meri gosiri ebe Jisos no malite.

Ayi ahuwo nihe omumu nke 7.1 na Abuoma 22 buru amuma maka uche nke Kriast n’elu obe.  Ogosiri na Chineke “bu onye meworo ka mputa nafo nnem……….Na gi ka atukwasiri m site na akpa nwa: site nafo nnem ka gi onwe gi bu Chinekem” (Abuoma 22:9,10).  N’oge o nanwa ya, Kriast lere anya n’azu na nmalite ya – nime afo nne ya bu Meri, ebe akpuru ya site nike nke Chineke.  Nkowasi akowasiri Meri n’akwukwo ozioma nile dika “nne” nke Kriast n’onwe ya n’ebibi uche nke nasi na o no tutu Meri amua ya.

Meri bu kwa madu efu dika ayi onwe ayi, nwekwa nne na nna, egosiri nka site n’onwunwe onwere onye ikwu bu onye muru Jon Baptist, madu efu (Lk 1:36).  Echiche nke ndi Roman Kotalic na Meri abugh madu efu putara na Kraist abugh “nwa nke madu” na “okpara Chineke”.  Ihe ndia bu ihe eji mara ya n’agba ohu, obu “nwa nke madu” site n’inwe nne nke bu madu efu, na “okpara Chineke” nihi ikike nke olu mo-nso Chineke n’aru Meri (Lk 1:35) nka putara na Chineke bu nna ya.  Agemede  nkweko oma nka oburu na Meri abugh madu efu.

“Ogadim no nma ma asi na ihe nacha ihe ucha gaputa nihe ruru aru……gini ka madu bu na ogadi ocha n’obi, na ogabu kwa onye ezi omume, bu onye nwanyi muru…….ogesi ana di ocha n’obi bu onye nwanyi muru?  (Job 14:14; 15:14; 25:4).  Nka nemegide uche nke idi ocha nke itu ime nke Meri ma obu Jisos.

Meri onye “nwanyi muru” onye nwere nne na nna nke uwa genwe adigh ocha nke madu nke omere ka ogafere Jisos “onye amuru site na nwanyi” (Gal 4:4).  Asusu nke imu ya site nafo Meri bu kwa ihe ozo negosi na ogaragh adi ma asi na amugh ya.  Onye nzoputa ahu gabu nkpuru nke nwanyi ahu (Jen 3:15).

Ndekota nke ozi oma nekwu maka Meri dika madu otutu mgbe.  Kraist bara ya mba n’ebe odi ala, ugboro ato nihi enwegh nduzi nke mo (Lk 2:49; Jon 2:4); ma ya onwe ya aghotagh ihe o nekwu (Lk 2:50).  Nka bu udi ihe aturu anya naka nwanyi nke bu madu efu, onye nwa ya bu okpara Chineke ma nweuche nke mo kari ya onwe ya, obu ezie na ya onwe ya kwa ketara odidi nke madu.  Joseph na Meri nwere nmekorita mgbe amusiri Kriast (Mt 1:28), odigh ihe geme ka eche na ha emekogh site n’oge ahu ga n’iru.

Nkpotu akpoturu “nne ya na umu nne ya” na Mt 12:46,47 negosi na Meri muru umu ndi ozo mgbe amusiri Jisos.  Jisos bu nani “nwa mbu ya”.  Ozizi nke ndi Kotolic na Meri gara n’iru ibu nwa agbogho namagh nwoke ma la nelu igwe enwegh nkwado obula site n’akwukwo nso.  Dika madu puru inwu anwu, ogabu na Meri mere agadi ma nwua kwa; ewezuga nka ayi guru na Jon 3:13, “odigh kwa onye obula rigoworo nelu igwe”.  Okwu ahu bu na Kriast nwere ihe nke madu efu (lee Hib 2:14-18; Rom 8:3) putara na nne ya nwere ot’odidi a kwa, ebe obu na nna ya enwegh ya.  Ohutara onwe ya dika “oru nwanyi nke onye nweayi” (Lk 1:38; Abuoma 86:16) – obugh “nne nke Chineke”.

7.3 ONODU KRAIST NA ATUMATU CHINEKE

Chineke adigh enwe nkpebi n’atumatu ya nihi nkwali nke oge, neweputa akuku nke ebum nuche ya dika akuko nke madu nekpughe.  Chineke nwere atumatu zuru oke nke malitere site na nmalite nke okike (Jon 1:1).  Ochicho ya inwe okpara no n’atumatu ya site na nmalite.  O huru okpara ahu n’anya tutu amua ya, dika nne na nna nwere ike ihu nwa ha nke no nafo n’anya.  Agba ochie nile nekpughe uzo di iche iche nke atumatu Chineke maka nzoputa nime Kriast.

Ayi akowawo na site na nkwa nile di iche iche, amuma nile nke ndi amuma di iche iche, na udi iwu nke Moses, agba ochie nekpughe ebum nuche Chineke nime Kriast mgbe nile.  Obu ihe omuma Chineke na ya genwe okpara onye ositere naka ya ke ihe nile (Hib 1:1,2).  Obu nihi Kriast ka Chineke kwenyere ebighebi nke akuko nke madu. (Hib 1:2). Ihe sotere bu na nkpughe nke Chineke nye madu noge ahu nile, dika edere ya na agba ochie, juputara na narutu aka nebe Kraist no. 

Idi elu nke Kraist na idi nkpa nke nto ala ya nebe Chineke no bu ihe siri ike k’ayi ghota. Ya mere oziri ezi ikwu na Kraist no n’uche Chineke site na nmalite, obu ezie na omalitere diri site n’omumu nke Meri muru Ya. Hib 1:4-7,13,14 nakowa na Kraist abugh Mo-ozi; ebe, mgbe odi na ndu a, odi ala nke nta kari ndi mo-ozi (Hib 2:7), eweliri Ya elu kari ha nebube n’ihi na obu “Okpara omuru nani Ya” (Jon 3:16). Ayi ebuwo uzo gosi na idi adi nke aru, ya mere Kraist adigh dika ‘mo’ tutu amua ya. 1 Pt 1:20 chikotara ya.  Kraist “onye eburu uzo mara nezie mgbe akatogh nto ala nke uwa, ma emere ka oputa ihe n’ogwugwo oge ndia”.

Jisos buru ihe nlegide anya nke ozioma, nke Chineke “nke oburu uzo kwe na nkwa site n’onu ndi amuma Ya, n’ihe nile edeworo n’akwukwo nso, banyere okpara ya, onye amuru site na nkpuru Devid dika anu aru si di, onye ekwuworo ibu okpara Chineke nike nke Mo Nso, dika Mo nke idi nso si di, site na nbilite n’onwu nke ndi nwuru anwu” (Rom 1:1-4).

Nka n achikota akuko banyere Kraist:-

1.
Ekwere nkwa ya n’agba ochie – dika na atumatu Chineke

2.
Ekere ya dika madu efu site n’omumu nke nwagbogho n’amagh nwoke muru Ya, dika nkpuru Devid;

3. N’ihi ozuzu oke Ya (mo nke idi nso) nke egosiri mgbe odi ndu n’anu aru.

4. Emere ka osi na ndi nwuru anwu bilie, ozo ekwuputara Ya ibu Okpara Chineke n’iru ora site na nkwusa nke ndi ozi.

AMAMIHE NKE CHINEKE NKE DI N’IRU:

Ayi genweta enyemaka buru ibu site n’inabata uzo Kraist ji no n’uche Chineke na mbu, ebe obuna onogh n’anu aru, ma oburu na ayi nwere ike ibiaru na nmazu ighota na Chineke mazuru ihe nile nke geme n’odi n’iru; O nwere amamihe nke odi n’iru zuru oke. Ya mere Chineke puru ikwu ma che kwa ihe nke nadigh, dika agasi na ha di. Otua ka ozuzu oke nke amamihe Ya n’odi n’iru di. Odigh okwu Hibru obula bu ‘nkwa’ nani ‘okwu’ ya mere nka bu nkwa Chineke maka nmezu. Ihe okwuru dika omewo. Ya mere, Chineke bu “onye nakpo kwa ihe nadigh , dika asi na ha di” (Rom 4:17). Ya mere obu onye “negosi ikpe azu site mbu, negosi kwa ihe nke anemegh eme site na mgbe ochie; nasi, ndumodum  geguzosi ike, obu kwa ihe nile nke n’atom uto ka mgeme” (As 46:10). N’ihi nka Chineke puru ikwu ihe banyere ndi nwuru dika agasi na ha di ndu, opukwara ikwu ihe banyere madu dika agasi na ha adiwo tutu amua ha. O puru ikwu maka ubochi nke nabia abia dika agasi na obiawo (As 3:8; Ezek 7:10,12).

“Ndumodu” ma obu okwu Chineke, ebuwo amuma Kraist site na nmalite, mgbe nile O no nebum n’uche Chineke ma obu “ihe nato Chineke uto”. Ya mere obu ihe doro anya na ot’mgbe, agamu Kraist; Chineke gemezu ebum n’uche ya nke ekwuputara nime Kraist. Ya mere idi ire nke oputa ihe site n’idi ire nke okwu Ya. Hibru nime akwukwo nso nwere ngozi nke amuma zuru oke eji egosi okwu, nke neji ihe gara aga kowa ihe nabia abia nke Chineke kwere na nkwa. Devid we si  “nka bu ulo Jehova, bu Chineke”  (1 Ihe emere 22:1), mgbe ulo uku ahu gabu nani nkwa Chineke kwere ekwe. Otua ka okwukwe ya di nime okwu nke nkwa ihe ndi nabia abia. Akwukwo nso juputara n’ihe omuma atu banyere amamihe nke Chineke nke di n’iru. Chineke kporo ya nkwa, na ya gemezu nkwa nile okwere Abraham, nka mere oji gwa ya si: “Nkpuru gi ka m’nyeworo ala nka…” (Jen 15:18) n’oge Abraham aka nwegh nkpuru obula. Notu ogea tutu amua nkpuru ahu (Aisak ma obu Kraist) Chineke gara n’iru ikwe nkwa si “nna nke igwe mba ka m’meworo gi” (Jen 17:5). Nezie, Chineke “nakpo kwa ihe nadigh, dika asi na ha di”.

Otua kwa, Kraist n’oge ngbasa ozioma ya kwuputara ot’Chineke ji nye “kwa ya ihe nile  naka” (Jon 3:35) obu ezie na nka abugh otua na mgbe ahu. “Ihe nile ka idoworo n’okpuru ukwu ya (Kraist)…. Ma ugbua ayi akahugh ihe nile ahu na edowo ya n’okpuru ya” (Hib 2:8).

Chineke kwuru banyere atumatu nzoputa Ya site naka Jisos “site n’onu ndi amuma Ya di nso site n’oge mbu” (Lk 1:70). N’ihi na ha diri nso na nmeko ha na atumatu nke Chineke, ekwuru ihe banyere ndikom ndia dika agasi na ha adiwo site na mbu, obu ezie na nka adigh amuma ahu no na atumatu Chineke site na mbu.  Jeremiah bu ihe atu di nkpa.  Chineke gwara ya si “tutu akpu I n’afo amaram I, obu kwa tutu isi n’akpa nwa puta ka m doro gi nso; ewerewom I nye ka I buru onye amuma..” (Jer 1:5).  Ya bu na Chineke mazuru ihe nile banyere Jeremaih obuna tutu okike.  Notu uzo ahu Chineke puru ikwu banyere eze Pesiah bu Sairos tutu amua ya, neji asusu nke di ka agasi na odiwori (As 45:1-5).  Hib 7:9,10 bu kwa ihe omuma atu ozo ebe eji udi asusu a nke dika agasi na odiwori maka onye akamugh.

Notu uzo ahu dika Jeremai na ndi amuma ndi ozo ka ekwuru dika agasi tutu okike, nihi onodu ha n’atumatu Chineke, ya mere anekwu dika agasi na ndi ahu adigh mgbe ahu kama nani n’uche Chineke.  Chineke bu “onye zoputra ayi; were kwa okpukpo di nso kpo ayi…. Dika ihe ya onwe ya zubere, ya na amara ya, si di, nke enyere ayi nime Kriast Jisos mgbe oge ebigh ebi akarugh” (2 Tim 1:9) Chineke roputara ayi nime ya (Kriast) mgbe akatogh nto ala uwa……ebe oburu uzo ka ayi akara………di ka odi ya ezi nma na ochicho ya” (Eph 1:4,5).  Uche nke isi na Chineke buru uzo mara madu nile site na mbu, ma ‘ka ayi akara’ nye nzoputa, negosi na ayi nori n’uche Chineke site na mbu (Rom 8:27; 9:23).

Nile ihe ndia anya, obugh ihe ngbagwoju anya na Kriast dika nchikota nke ebum n’uche Chineke, ka agekwu kwa ihe banyere ya dika onye no site na mbu nuche na atumatu Chineke, obu ezie na odigh otua na anu aru.  Obu ya bu “Nwa aturu ahu onye egbuworo site n’oge ito nto ala uwa” (Nkpughe 13:8).  Mgbe ahu Jisos akamwugh n’anu aru; obu ya bu “nwa aturu Chineke” achuru n’aja ihe ra ka puku aro ano ozo n’odi niru n’elu obe (Jon 1:29; 1 Kor 5:7).  N’otu uzo ahu, dika amara Jisos site na mbu (1 Pt 1:20), otua kwa ayi n’ighotazu ihe ndi bu nihi na odirigh ayi mfe icheta ot’Chineke si eme ihe mgbe oge ya akarugh.  ‘okwukwe’ bu inwe ike ile ihe anya ot’Chineke si ele ya, nelegh oge.

7.4 “NA MBU KA OKWU AHU DIRI” (JON 1:1-3).

“Na mbu ka okwu ahu diri, okwu ahu na Chineke di kwara, okwu ahu buru kwa Chineke.  Onye ahu na Chineke diri na mbu.  Ekere ihe nile site n’aka ya” (Jon 1:1-3).

Mgbe aghotara vasi ndia nke oma, o nemesi ma gbasa kwue ihe ayi tughariri uche na mbu n’ oge gara aga.  Ma ot’odi, akuku akwukwo nso a ka agesi ghotahie na o nezi na Jisos diwori nelu igwe tutu amua ya.  Ezi nghota nke vasi ndi dabere n’inabata ihe “ Okwu ahu” putara nebea.  Ogagh  arutu aka na madu efu, nihi na madu na Chineke agagh ano o we buru kwa Chineke notu oge ahu.  Asusu Grik ‘logos’ nke asughariri dika “okwu” nebea n’onwe ya aputagh ‘Jisos’.  Anasughari ya dika “okwu” na:-

Mpiazi


uche

Nzirita ozi

ozizi

Ebum nuche

izi ihe

Uche eji eme ihe

ikwu ihe

Ozi





“NA MBU”

‘Logos’ puru ituwa aka n’uche nke aneche nime ma egosiputa ya nelu aru site n’okwu na nmekorita.  Na mbu, Chineke nwere ‘logos’ a.  Ebum nuche legidere anya na Kriast.  Ihe nile ekere eke diri nihi ebum nuche Chineke nwere nime Kriast – kpakpando nile, uwa nile na ihe ndi ozo, ekere ihe ndia nile sitere na njiko aka nke omumu na nmeri nke Kriast (ya mere le nweda n’ala nke Chineke site n’ikwenye omumu na onwu nke okpara ya n’uzo ahu oji di).  Ayi egosiwo ot’mo Chineke ji tinye ihe ochere nime onwe ya n’olu, o we buru njikota netiti mo ya na okwu ya (lee mpaghara 2.2).  Dika mo nke Chineke ji luputa atumatu ya nebe madu no ma kpalie okwu ya edere ede site na mbu, ya mere okpoturu uche nke Kriast ino n’olu ya na okwu ya.  Kriast bu ‘okwu’ nke Chineke, ya mere Mo Chineke gosiputara atumatu Chineke maka Kriast n’olu nile.  Nka nakowasi ihe kpatara otutu ihe mere n’agba ochie ji n’arutu aka na Kriast.  Ot’odi, agagh akowabiga ya oke na Kriast n’onwe ya abugh “okwu ahu”, obu atumatu Chineke banyere nzoputa site na Kriast bu ihe bu “okwu ahu”.  “Okwu ahu” ka eji nara otutu ebe egosiri ozioma banyere Kriast – dika “okwu Kriast” (Kol 3:16; Mt 13:19; Jon 5:24; Olu 19:10; 1 Tes 1:8 na ndi ozo).  Mgbe amuru Kriast, agbanwere “okwu a” ka  odiri n’udi anu aru bu madu” (Jon 1:14).  Jisos n’onwe ya bu okwu ahu nke ghoro anu  aru bu madu kari “okwu ahu”, oghoro “okwu ahu” site n’omumu nke Meri muru ya kari mgbe obula ozo.

Atumatu, m‘obu ozi banyere Kriast na Chineke di site na mbu, kama emere ka ekpughe ya nime Kriast, na ikwusa ozioma banyere ya na ogbo mbu.  Ya mere Chineke gwara ayi okwu ya site na Kriast (Hib 1:1,2).  Otutu mgbe, akowara na Kriast kwuru okwu Chineke ma me kwa ihe iriba ama di iche iche n’okwu Chineke na iwu ya iji kpughe Chineke nye ayi (Jon 2:22; 3:34; 7:16; 10:32, 38; 14:10,24).

Pol rubere isi n’iwu Chineke ikwusa ozioma banyere ya nye “mba nile”: “nkwusa nke Jisos Kriast………..dika nkpughe nke ihe omimi ahu si di nke emeworo ka okpuchie onu n’oge ebighebi, ma ugbua ka emere ka oputa ihe ……me ka mba nile mara ya” (Rom 16:25,26; 1 Kor 2:7).  Madu nwetara ndu ebighebi site n’olu nke Kriast (Jon 3:16; 6:53-54); ma ot’obula osi di, Chineke nwere atumatu inye madu ndu ebighebi site na mbu, ebe omara dika ochuru Kriast n’aja.  Nkpughe zuru oke maka onyinye ahu diri ire mgbe amusiri Jisos na mgbe onwusiri: “ndu ebighebi, nke Chineke…kwere nkwa ya tutu mgbe ebighebi erue, ma omere ka okwu ya puta ihe n’oge nke aka ya nime nkwusa” (Tit 1:2,3).  Ayi ahuwo ot’eji kowa ndi amuma Chineke dika ndi nadigide (Lk 1:7o) nihi na “okwu ahu” nke ha kwuru na Chineke nori site n’mbu.

Ilu di iche iche nke Jisos kpughere otutu nime ihe ndia, n’uzo di otua ka oji mezue amuma banyere ya, “m’gasaghe onum n’itu ilu; m’gekwukwa ihe ezoworo ezo site na nto ala uwa” (Mt 13:35).  Obu n’onodu di otua ka “okwu ahu na Chineke dikwara” “na mbu”, ime ka ogho “anu aru bu madu” na omumu Kriast.

“OKWU AHU BURUKWA CHINEKE”

Ugbua ayi no n’onodu ichoputa na udi “okwu ahu” ji buru Chineke.  Atumatu na echiche ayi bu ayi onwe ayi.  ‘Agajem London’ bu okwu nke nakowa ebum nuche ayi, nihi na obu ebum n’uchem.  Apuru ighota atumatu Chineke nime Kriast n’uzo di outa.  “Dika o (madu) si eche echiche na nkpuru obi ya, otua ka odi” (Ilu 23:7) ot’Chineke si eche echiche, otua ka o di.  Ya mere okwu Chineke ma obu echiche ya bu Chineke “okwu ahu buru kwa Chineke”.  Nihi nka, enwere ndakorita netiti Chineke na okwu ya, dika Abuoma 29:8: “olu Jehova neme ka ozara me nkpatu; Jehova neme ka ozara…..me nkpatu”.  (Abuoma 56:4; 130:5).  Okwu  dika “unu egeghm nti n’okwum nke ndi amuma kwuworo.  Nezie, mgbe ufodu, anagu ‘Yahweh’ dika ‘okwu Yahweh’ (dika 1 Sam 3:8).  Notu aka ahu, anaghota “ihe edeworo n’akwukwo nso “dika ‘Chineke’ (Rom 9:17; Opupu 9:16; Gal 3:8).  Devid were okwu Chineke dika oriona na ihe (Abuoma 119:105), ma ogara n’iru isi “nihi na Gi onwe gi bu oriono m , Jehova: Jehova geme kwa ka ochichirim nwue enwu” (2 Sam 22:29), negosi ndakorita netiti Chineke na okwu ya.  Ya mere okwere nghota na okwu Chineke ghoro madu dika ya onwe ya, dika ekwuru ya dika agasi na obu madu, obu ezie na obugh (“lee nlepu anya 5).

Chineke bu ezi okwu n’onwe ya (Jon 3:33; 8:26; 1 Jon 5:10) ya mere okwu Chineke bu kwa ezi okwu (1 Jon 17:17).  Notu uzo ahu Jisos gosiri onwe ya n’okwu ya nke mere oji me ka okwu ya di ka madu.  “Onye najum nke nadigh anarakwa okwum, o nwere onye nekpe ya ikpe.  Okwu nke m’kwuru, okwu ahu gekpe ya ikpe n’ubochi ikpe azu” (Jon 12:48).  Jisos nekwu banyere okwu ya dika madu efu ya bu onwe ya.  Okwu no dika madu nile na ya na okwu ya nwere nmekorita.

Notu aka ahu, okwu Chineke di ka madu dika Chineke n’onwe ya, na Jon 1:1-3.  Agwara ayi banyere okwu ahu si “Ekere ihe nile site naka ya” (Jon 1:3).  Ot’odi “Chineke kere’ ihe nile site n’okwu onu ya (Jen 1:1).  Nihi nka, ekwuru okwu Chineke dika aga asi na obu Chineke n’onwe ya.  Okwu di nkpa eji ariba nka ama bu na site n’okwu Chineke  idi nime obi ayi, Chineke puru ibairu ayi nso.  Chineke kwuru ot’Israel  ji zonari anya ha n’iwu nke idebe ubochi izu ike, na ot’ha si zonari anya ha nebe Chineke no (Ezek 22:2b).  Ya  onwe ya bu okwu ya, ileda iwu ya anya bu ileda ya onwe ya, uma ayi nye okwu ya bu uma ayi nye ya.  Otua, Sol mehiere “nihi nmekpu ya omekpuru megide Jehova; nihi okwu Jehova nke o nedebegh” (1 Ihe Emere 10:13).

Oputara ihe site na Jen 1 na Chineke bu onye okike kari Kriast na onwe ya.  Obu okwu ahu Kriast n’onwe ya (Jon 1:1-3) “okwu Jehova ka ejiri me elu igwe; eji kwara iku ume nke onu ya me usu ha nile (dika kpakpando)…….nihi na ya onwe ya kwuru okwu, o we di” (Abuoma 33:6,9) obuna ugbua, obu site n’okwu ya ka ihe okike nile ji nagaghari: “obu onye nezisa okwu onu ya n’uwa; ngwa ngwa ka okwu ya nagba oso.  Obu onye nenye snow dika aji anu……….. O nezipu okwu ya …………miri we zo” (Abuoma 147:15-18).

Dika okwu Chineke bu ike nke oji ke ihe, oji ya we nweta Jisos nafo Meri.  Okwu ahu, atumatu Chineke etinyere n’olu site na mo nso ya (Lk 1:35), wetare ituru ime Kriast.  Meri matara nka na nzaghachi ya nye ozi oma nke itutu ime Kriast nabia…….”Ya dirim ka okwu gi si di” (Lk 1:38).

Ayi ahuwo na okwu ma obu mo Chineke negosi ebum n’uche ya, nke edere gburugburu agba ochie.  Egosiri ozo ebe nka bu ezi okwu na Olu 13:27 “Ebe ha namatagh ya, na olu nile na mo nke Chineke ka akowara nime Jisos Kriast.  Akpaliri Jon onye ozi igosi onu ya n’uzo eji me ka atumatu Chineke maka nzoputa putara ihe na Kriast, onye ndi ozo puru ibitu aka ma hu kwa.  Ugbua ka omatara na obu okwu Chineke ka ha narutu aka, atumatu nzoputa ya nile nime Kriast (1 Jon 1:1-3).  Ebe obu na ayi adigh ahu anya efu ugbua, ayi onwe ayi kwa puru inuri onu site nighota ya nke oma, ayi puru imata kwa ebum nuche Chineke nebe ayi no ma site na ya nweolile anya nke ndu ebigh ebi (1 Pt 1:8,9).  Ayi aghagh iju onwe ayi ajuju a “m mara Kriast nke oma?’  nani inabata na odi ezi madu anakpo Jisos onye biri nelu uwa zuru oke.  Site niji ekpere agughari akwukwo nso n’oge nile., odi mfe ighota ya ososo dika onye nzoputa gi ma were onwe gi nyefe ya site na baptism.  Og’ekpe ndi made ikpe n’ubochi ikpe azu ahu, ma okwu ya gabu kwa onye ikpe ha (Jon 12:48) obu  ya bu nkowaputa zuru oke nime okwu Chineke; n’udi ahu, obu ya bu okwu ahu, obu ya bu okwu ma obu ozioma okwusara.

OKWU UKWU ALA: “Na mbu ka okwu ahu diri”, puru ibu na ndi Ju nekwu na akwukwo ise mbu nke akwukwo nso diri tutu okike.  Jon 1:1-3 nekwu na ihe di nkpa inabata b na okwu Chineke ahu nile nebu amuma banyere Jisos, atumatu Chineke nwere banyere ya diri tutu okike (Lk 1:70).  Nuzo obibi ndu nrube isi ya zuru oke, Jisos  Kriast bu okwu Chineke ahu; nke biri n’anya ndi madu.  Okwusara ma gosikwa okwu nke ozi oma  (Lk 8:1).  Isi na okwu ahu ghoro anu  aru bu madu n’onwere uzo odidi abua nime Jisos.  Onwere odidi nke anu aru obugh uzo odidi abua, okwu Chineke putara ihe je na nke ahu.

NLEPU ANYA 22: Akuko Jisos

Oburu , dika ufodu nekwu, na odigh ihe negosi na Jisos onye Nazeret diri, oputara na idi adi nke okpukpe nke ndi kristian gesi ike na nkowasi.  Ochoro otutu ihe siri ike n’aka onye obula ikwere na otutu ndi madu ndi biri nihe kariri puku aro abua gara aga k’onyere okwukwe ha n’onye nadigh ma nwekwa okwukwe buru ibu na ya, burukwa ndi akwaliri igbasa okwukwe ha nime ya gburu gburu uwa nile, otutu oge anesogbu ha rue kwa n’onwu.  Ot’odi, ndi Chirstin na ndi Ju n’ozuzu enwegh aram ahu inabata na odi mgbe Muhammed diri, ka aneji ihe osi na ya bu n’ozizi ya.  Nezie ayi nanabata na otutu ndi oko akuko amara aha ha adiwo,nachogh ihe ngosi.  Otutu mgbe emewo nkowasi maka uzo di obosara eji nabata ihe akuko ndi mere eme, dika na agha nke Hastings mere na 1066, na ahuwo kwa ihe ngosi siri ike.

Okwu a bu na ufodu madu nagonari idi adi nke Jisos onye Nazerath bu nihi oke nmuta, ochicho nke inwe ihe ngopu ka ha we ghara iche iru nihi ihe ha ji ju obubu onye nzoputa ya.  Nka nabukari ezi okwu mgbe ana anabata na ndi Ju mbu n’onwe ha nabatara na odi Jisos onye diri na ogbo mbu. Akuko ndia negosi  idi adi nke Jisos onye Nazaret negosi na odigh uzo obula ageji hichapu dika ihe ncheputa nke madu.  Ot’ihe ndi nyere aka na mpaghara a ka enwetara site n’akwukwo Gary Habermas akporo “Ancient Evidence for the Life of Jesus”.

1. Tacitus bu onye oko akuko nke Rom, onye akwukwo abua di mkpa onwere maka ogbo mbu “(anakpo “Annals” na “Histories”) kwutara maka Jisos n okpukpe nke ndi kristian.  Odere na “Annals” (nihe dika 115 mgbe Kriast nwusiri) si: “Ot’nke ndi madu kporo asi nichi nmekpu ha anakpo ndi kristian.  Kriast, onye esitere na ya nweta aha ahu, tara ahuhu buru ibu n’oge ochichi Tiberus n’aka ot’onye ikpe ayi, Pontius Pilate”  onye ochichi ahu, Tiberius chiri site na 14-37 Ad, n’oge ahu ka egburu Kriast, dika ndekota ahu si di.  Tacitus kowakwuru ot’okwukwe nke ndi otua “gbawara, obugh nani na Judea, kama obuna Rom”, ogakwara niru ikowa ot’eji kpo ndi kristian asi, otutu nime ha ka egburu n’ Rom.  Ihe ndia nile kwenyere na ndekota nke agba ohu banyere Jisos, ndi neso uzo ya na ndi ozi ya, ndi malitere igbasa na ozizi ha na Judea we ga niru igbasa rue obodo Rom nagbanyegh nguzogide eguzogidere ha.

2. Suetorius, oko akuko ozo nke Rom kwuru okwu maka ochichi Cladius (41 – 54 AD): “Nihi na ndi Ju bi na Rom kpatara nsogbu otutu oge nke Chrestus n’akpali, ya (Claudius) onwe ya chupuru ha n’obodo”.  Ot’odi, Olu Ndi Ozi 18:2 kowara ot’di na nwunye akporo  Akwila na Risila ji gbapu na Rom nihi nkpagbu nke ndi ju.  Mgbe emesiri, Suetonius kwuru maka nkpagbu nke akpagburu ndi kristian n’oge Nero: “mgbe oke oku uku gasiri na Rom…….atukwasikwara ntarama ahuhu ozo naru ndi kristian, ot’nke nekwuputa aha ozo di iche na okwukwe ohu”,nrutu aka a nye ot’ nakpo ndi kristian na ogbo mbu nakwado na onye akporo ‘kraist’ adiwori n’oge mbu na ogbo ahu.

3. F.F. Bruce (“Christian Origins “ page 29,30) kporo uche ga na isi na odi nrutu aka di iche iche nke akuko nke ndi owuwa anyanwu Mediteanea nke onye dere ya bu oko akuko akporo Thallus, n’ihe di ka 52 AD.  Nebe ozo di iche, Bruce gosiri (“The New Testament Documents” page 113) na nwa akwukwo akporo Juilius Africanus nke akpoturu na Thallus, n’akwa emo na nkowasi ya maka ochichiri ahu gbachiri mgbe akpogburu Jisos na obe ngakorita nke anyanwu na onwa nke an’ akpo “eclipse of the sun” n’asusu bekee, kpatara ya.  Nka n’eme kayi mara na Thallus dere ihe banyere nkpogide n’obe nke Jisos nke mere aro ole na ole tutu ya ede akuko ya na 52 AD.

4. Pliny, ot’onye isi nke ochichi Rom, were otutu oge kwue banyere idi adi nke ndi ot’nalusi olu ike anakpo ndi kristian n’ila azu nke ogbo mbu.  Ndebe ha maka ofufe nke ncheta onwu ya ka okwuru si: “obu ihe ha neme bu izuko n’ubochi akara aka tutu ihe adi, mgbe ha gusiri vasi ole na ole n’abu nye Kriast” (letters of Pliny” nke W. Melmoth sugghariri, vol 2, x: 96).  Ndi ochichi nke Rom, Trajan na Hadrian ruturu aka na nsogbu nke di nizute ndi kristian.  Ichoro imata nka lee na “letters of Pliny” Vol 2, X: 97 na Eusebius’ Ecclisiastical History, IV:IX notu notu.  Idi adi nke otua site nogbo mbu na njidesi ike nke okwukwe ha noge nkpagbu ahu gakwado na ha bu ndi neso uzo nke onye ahu akoro akuko ya nke biri n’ogbo mbu.

5. Akwukwo nso ndi Ju  anakpo Talmud, na Sanhendrin 43a narutu aka na onwu Jisos.  Anabatara na akuku a nke 

6. Talmud a namalite na nbido nke ndekota nke akwukwo a (dika 70-200 AD):

“Na abali nke ememe ngabiga ahu, akwubara Jisos n’osisi. Iri ubochi ano tutu nkpogide n’obe ahu, onye nkwusa   gara tie mkpu si, ‘Ageje itu ya nkume nihi na omewo amuma ogwu ma duhie kwa Israel nokwukwe ha.  Onye obula nke puru ikwu okwu nkwado nke ya, ka obia ugbua; ma ebe obu na odigh okwu obula nke nakwado ya, akpogidere ya n’abali nke ngabiga ahu”

“Nkwuba” puru ibu akpala okwu negosi nkpogide n’obe – etinyere ya otua na agba ohu (Gal 3:13; Lk 23:39).  Ebe nakowa ndi Ju ka ha nacho uzo itugbu Jisos n’nkume (ogabu dika iwu Moses si di?), ma kwue kwa na akwubara ya n’osisi.  Nkowasi maka nke ka enye aka site na nkowa nke agba ohu nyere ot’ndi Ju ji tinye iwu ndi Rom n’olu iji me ka onwu Jisos di ire – nke gara bu site na nkwuba nelu osisi.

‘Sanhendrin 43a kowara ot’eji kpe ma gbua kwa ndi neso uzo Jisos, nke naga n’iru igosi na ndi Ju ekwerewo n’uzo omenala na akuko Jisos.  Obuna ‘Sanhendrin 106b’ kwuru na Jisos noro iri aro ato na ato mgbe onwuru dika agba ohu choro ya (“First Easter”. Page 117,118) kporo uche ga na ndekota nke  ndi Ju n’ogbo nke ise akporo “Toledoth Jesu”, nke nekwu na ndi neso uzo Jisos gbaliri izuru aru Jisos mgbe onwusiri ma onye nlekota nke ogige akporo Jud nuru maka izu ha we buru aru Jisos ga nebe ozo, ma mesia were ya nye ndi Ju.  Odide nke Justin Martyr na 150 AD dere si na ndi Ju zipuru ndi ozi puru iche ka ha kwue na ezuruwo aru Jisos n’ori (“Dialogue with Trypho”, 108) na Tertullin (“on Spectacles”, 30) nwere ot’udi ndekota ahu mgbe odere ya na 200 AD.

Netiti ha, ihe ngosi ndia neziputa na ndi ju nke ogbo mbu kwere n’idi adi n onwu ihere nke Jisos onye no na akuko.

7. Onye Grik nke nede ihe ito  ochi anakpo Lucia, na odide ya n’ogbo nke abua kwara ndi kristian emo, ndi “nekpere nwoke rue ugbua bu (onye) akpogburu” (Lucian, the death of Peregrine, 11-13, nime “The works of Lucian vol 4,” nke Fowler na Fowler sughariri).

8. Josephus bu onye amara nke oma n’iko akuko n’ogbo mbu.  Na “Antiquities” ya edere na 90-95 AD, okpoturu Jemes “nwa nne Jisos onye anakpo Kriast”.  Ogara niru ikwu nakuku ozo nke ot’kwukwo ahu nke nakwado ihe agba ohu kwuru maka  Jisos:

“Ugbua n’oge dika nka, odi onye anakpo Jisos, nwoke mara ihe onye mere ka ihe di ebube me……..obu Kriast……..obiakutere ha na ndu n’ubochi nke ato, dika ndi amuma di nso  buru uzo kwue maka nka na otutu olu ebube ndi ozo banyere ya”.

Ya mere npaghara akwukwoa narutu aka na ufodu na asi na obu okwu efu eji dozie ihe.  Na odi ihe kpatara ageji tinye mpaghara akwukwo nka n’olu iji kwado na odi nwoke nke akporo Jisos onye Nazeret onye biri n’ogbo mbu ka enyere site na ntughari uche ndia:-

· Eusebius (:Ecclesistical History” I.N) ruturu aka na mpaghara akwukwo  Josephus a.

· Umu akwukwo ana akwanyere ugwu kwadoro ogugu mbua na obu ezigbo ya, na opuru igosi na edere mpaghara akwukwoa notu udi ahu eji de ndi foduru n’akwukwo Josephus (lee Daniel Rops, “The silence of Jesus contempories” page 21; J.N.D. Anderson, “Christainity:  The witness of History “Page 20; F.F. Bruce “The New Testament Documents” page 108, 109).

· Odigh isi okwu obula nke negosi na nka bu okwu efu eji dozie ihe.

· Oke nmuta Schlomo Pines nekwu na achoputawo nbiputa nke akwukwo Josephus na Arabic nke dika ezigbo ya.  Mpaghara ahu ayi ruturu aka nelu di nebe ahu ma onwegh okwu banyere  ozizi nke nbilite n’onwu na obubu onye nzoputa nke Jisos nke ekwuru nebe ahu.  Nke kwesiri nleba anya nihi na Josephus bu onye Ju.  Pines buru uzo kwuputa nchoputa ya n’iru ora na akwukwo “The New York Times” Feb 12, 1972, ebe okporo uche ga na nrurita uka nke akwukwo Josephus banyere Jisos na nbiputa nke Arabic “nogea, odi nwoke nke mara ihe anakpo Jisos.  Uma ya di nma, buru kwa onye amara dika onye nwere agwa di nma.  Otutu madu netiti ndi Ju na obodo ndi ozo biara buru ndi neso uzo ya.  Pailet mara ya ikpe ka ewe kpogbua ya ka onwua.  Na ndi nile ndi bu ndi neso uzo ya arapugh ibu ndi neso uzo ya.  Ha  kwuru na obiakutere ha mgbe ubochi nke ato gasiri akpogbusiri ya n’obe, na odikwa ndu, dika osi di, ogabu ya bu onye nzoputa ahu onye ndi amuma kwuworo ihe banyere ya”.  Ndekota nka na nke agba ohu nwere ndakorita.

NLEPU ANYA 23: “Esiwom  Nelu Igwe Ridata”

“Nri nke Chineke bu nke ahu nesi n’elu igwe aridata, nke nenye kwa uwa ndu…….Esiwom nelu igwe ridata” (Jon 6:33,38).  

Okwu ndia na ndi ozo dika ha, ka aneji akwado uche ahu nezigh ezi na Jisos adiwori nelu igwe tutu amua ya.  Ma ot’odi, aghagh iriba okpurukpu okwu ndia ama:

1. Ndi kwere na ato nimeotu, newere okwu ndia ot’ahu odi iji mesie okwu ha ike.  Ot’odi, oburu na ayi ewere ha ot’ahu, oputara na odi ot’Jisos si si nelu igwe feda nelu uwa.  Obugh nani na akwukwo nso mechiri onu banyere nka, ma okwu nke nasi na aturu ime Jisos nime afo Meri agagh abu kwa ezie.  Jon 6:60 kowara ozizi maka mana ahu si  “okwu a di ike” ayi kwesiri ighota ya dika ihe eji gosi ihe.

2. Na Jon 6, Jisos nakowa ot’mana ahu ji di ka ya.  Chineke zitere mana ahu, n’udi na obu Chineke kere ya nelu uwa; ositegh noche eze Chineke nelu igwe fedasia.  Otua kwa, obibia Kriast isite nelu igwe ka ekwesiri ighota ot’ahu; ekere ya n’uwa site nolu nke Mo Nso nafo Meri (Lk 1:35).

3. Jisos  siri na “Nri nke mu onwem nenye bu anu arum” (Jon 6:51).  Ndi kwere na ato nimeotu  nasi na obu akuku ‘Chi’ nke Jisos nke siri nelu igwe ridata.  Ma Jisos siri  na obu “anu aru” ya nke bu nri ahu siri nelu igwe ridata.  Notu aka ahu, Jisos nejikota nri ahu nke siri nelu igwe na ya onwe ya dika “nwa nke madu” (Jon 6:62) obugh Chineke Okpara.

4. Notu Jon 6 nwere ihe nkwado juru afo na Jisos na Chineke aragh nrata.  “Nna nke di ndu ziterem” (Jon 6:57) negosi na Jisos na Chineke adigh akwa ngu, nke ozo bu na “mu onwem di ndu nihi Nnam” abugh isoro di ebighebi nke ndi ato nimeotu nekwu.

5. Aghagh iju si, ole mgbe na uzo Jisos ji si nelu igwe ridata?  Ndi kwere na ato nimeotu neji vasi ndia di na Jon 6 nakwado na Jisos siri nelu igwe ridata n’omumu ya.  Ma Jisos kwuru banyere onwe ya dika “nke ahu nke nesi nelu igwe aridata” (v 33,50), dika obu ihe naga niru.  Ikwu maka onyinye Chineke nyere Jisos Kriast siri “Nnam nenye unu ezi nri ahu nke sitere nelu igwe” (v 32).  Noge Jisos nekwu okwu ndia, osiwori nelu igwe ridata n’udi na Chineke ezitewo ya.  Nihi nka, opuru ikwu okwu nasusu gara aga: “Mu onwem bu nri di ndu nke siri nelu igwe ridata” (V 51).  Ma okwukwara okwu banyere ‘nridata’ dika nri sitere nelu igwe, nudi nke onwu ya nelu obe: “nri nke mu onwem genye kwa bu anu arum, nihi ndu nke uwa” (v 51).  Ya mere nebea, ayi huru Jisos ka o’nekwu dika onye nesiwori nelu igwe ridata, dika onye nke narida, na onye nke garida, n’onwu ya n’elu obe.  Nani okwua puru ikwado  ‘nridata’ narutu aka maka Chineke ime onwe ya ka oputa ihe kari inarutu aka n’omumu Kriast.  Akwadoro nka site na nrutu aka nile nke agba ochie maka Chineke ‘iridata’ ebe oputara ot’ihe ahu.  Otua, Chineke huru nmekpa aru nke ndi ya n’Ijipt, ma ridata ka ozoputa ha site naka Moses.  Ohuwo agbu ayi n’ebe nmehie no we si otua ‘ridata’ ma obu me onwe ya ka oputa ihe, site na izite Jisos onye dika Moses itopu agbu.

NLEPU ANYA 24: Jisos, Okere Uwa?

“Onye eburu uzo mu nihe nile ekere eke; Nihi na nime ya (Jisos) ka ekere ihe nile, nke di nime elu igwe na nke di n’elu uwa, ihe apuru ihu anya na ihe anapugh ihu anya, ma obu oche eze, ma obu  ibu onye  nwemadu, ma obu ibu ndi isi; ma obu ichi isi, esitewo naka ya ke ihe nile, ekewokwara ya ihe nile; ya  onwe ya bu kwa ihe nile uzo, obu kwa nime ya ka ihe nile nezuko notu.  Ya onwe ya bu kwa isi aru, nke bu nzuko ya; ebe obu onye nmalite, onye eburu uzo mu site na ndi nwuru anwu……….” (Kol 1:15-18).  Nka bu ot’nime ndeputa ndi ahu nke puru ime ka ekwenye nezie na Jisos kere uwa.

1. Oburu na nka bu ezi okwu, oputara na otutu mpaghara ndi ozo ndi nezi na Jisos anogh nebe obula tutu amua ya nemegide onwe ha.  Ihe ndekota nke di na Jenesis nezi nebe oputara ihe na Chineke bu onye okike.  Ma obugh Jisos, oburu Chineke bu onye okike, oburu na ayi asi na Jisos bu onye okike, oburu na ayi asi Jisos bu onye kere ihe ebe Jenesis nasi na obu Chineke, ihe ayi nekwu bu na Jisos na Chineke ra nrata.  Nihe di otua, osiri ike inye nkowa maka otutu vasi ndi ahu negosi ihe di iche nagbata  Chineke na Jisos (lee nihe omumu 8.2 ka ihu omuma atu ndia).

2. Jisos bu “nkpuru mbu”, nke negosi nmalite.  Odigh ihe obula negosi na Jisos bu “nkpuru mbu” nke Chineke tutu eke uwa efu.  Ebe ndi di ka 2 Sam 7:14 na Abuoma 89:27 kwuru na nwa Devid gabu nkpuru mbu nke Chineke.  Oputara ihe na okadigh tutu ede ebe ndi ahu ma obu n’oge ahu ekere uwa na Jenesis.  Jisos ghoro “okpara Chineke n’ike” site na nbilite n’onwu ya (Rom 1:4), Chineke “mere ka Jisos bilie, dika edewokwara na Abuoma nke abua, si, okparam ka gi onwe gi bu, mu onwem amuwo gi ta” (Olu 13:32,33).  Ya mere, Jisos ghoro nkpuru mbu nke Chineke site na nbilite n’onwu ya.  Riba kwa ama na nwa nke neguzo naka nri nna ya nabu nkpuru mbu (Jen 48:13-16), eweliri Kriast elu ka ono naka nri Chineke mgbe obilisiri n’onwu (Olu 2:32; Hib 1:3).

3. Obu  n’uche di otua ka akowara Jisos dika onye eburu uzo mu netiti ndi nwuru anwu (Kol 1:18) okwu nke ya na “onye eburu uzo mu nihe  nile ekere eke” (Kol 1:15) nwere ndakota.  Ya mere okwuru banyere onwe ya dika “onye eburu uzo mu n’etiti ndi nwuru anwu……..isi nke ihe nile ekere eke” (Nkpughe 1:5; 3:14) Jisos bu isi nke okike ohu nke madu nagagh anwu anwu, ndi nbilite n’onwu ha na omumu zuru oke dika umu Chineke ndi nagagh anwu anwu ha ka emere ka odi ire site n’onwu na nbilite n’onwu nke Jisos (Ef 2:10; 4:23,24; 2 Cor 5:17)  “Ageme ka madu nile (ndi kwere ekwe) di ndu nime Kriast ahu.  Ma madu nile notu notu n’usoro nke aka ha; Kriast, dika nkpuru mbu, emesia ndi nke Kriast, n’obibia ya “(1 Kor 15:22,23).  Nka bu kwa ot’ihe ahu dika odi na Kol 1.  jisos bu onye mbu biliri n’onwu ewe nye ya anwugh anwu, obu ya bu nkpuru mbu nke okike ohu emesia ndi kwere ekwe nezie gesoro nusoro nke aka ya.

4. Ya mere okike nke ekwuru ihe banyere ya na Kol 1 narutu aka na okike ohu kari nke ahu di na Jenesis.  Site n’olu Jisos “ka ekere ihe nile………oche eze……ibu ndi nwemadu” na ihe ndi ozo.  Pol ekwugh na Jisos kere ihe nile we malite inye ihe atu dika, osimiri, ugwu, anu ufe na ihe ndi ozo.  Ihe okike ohu ndia narutu aka na nkwughachi ahu ayi genwe nala eze Chineke.  “Oche eze……..ibu ndi nwemadu” na ihe ndi ozo narutu aka ot’ndi kwere ekwe ndi biliri n’onwu gabu “ala eze na ndi nchu aja nye Chineke ayi, ha bu kwa eze nelu uwa” (Nkpughe 5:10).  Emere ka ihe ndia di ire site nolu Jisos.  “Nime ya ka ekere ihe nile, nke di nime elu igwe” (Kol 1:16).  Na Efe 2:6 ayi guru ka ndi kwere ekwe ndi no nime Kriast ka ha nanoduko nebe di nelu igwe.  Oburu na onye obula di nime Kriast site na baptism, obu onye ekere ohu.  Site na ino nime Kriast, azoputara ayi site na onwu ya (Kol 1:22).  Apugh ike uwa efu site na ino nime Kriast.  Ya bu na vasi ndia nakuzi onodu di elu nke ime mo nke ayi puru inwe ugbua, na kwa ihe ayi gahu n’iru ka emere ka odi ire site n’aka Kriast.  Eluigwe na uwa ahu nwezuru ihe nile nke geme ka ayi na obara nke obe ya di notu (Kol 1:16,20), nke negosi na ihe nile nke di nelu igwe narutu aka nebe ndi okwukwe ndi nanodu nebe di elu nke elu igwe nime Kriast Jisos ugbua, kari ihe ndi anahu anya di ayi gburugburu.

5. Oburu na Jisos bu onye okike, ogadi ohu na nti ayi ot’ogesi si ……..site na nmalite okike uwa, (Chineke) mere ha………..”(Mk 10:6).  Nka dika agasi na omatara na chineke bu onye kere ihe nile na obugh ya onwe ya. Na oburu na ya onwe ya kere ihe nile nke di n’elu igwe, oputara n obu ya kere chineke.

NLEPU ANYA 25” : Mgbe Akamugh Abraham Mu Onwem Di (Jon 8: 58)

Aneji kari okwu ndia aghotahie izi na Jisos adiwori tutu Abraham. Ma ot’ odi nlekuru anya  na nke nekpughe akuku ozo.

1. Jisos asigh ‘tutu  Abraham adi, mu onwem adiwo. Obu nkpuru  ahu ekwere Abraham na nkwa, oputara na ayi nekata nkwa chineke kwere Abraham ma oburu na ayi asi na Jisos adiwori tutu Abraham.

2. Ihe di n Jon 8:58 bu nkparita uka nke Kriast na ndi Ju banyere Abraham.  Nebe ha no, Abraham bu onye kasi onye obula nke gadi ndu n’uwa.  Jisos  nasi “mgbe akamugh Abraham, mu onwem di”.  Dika ha no  nebe ahu, Jisos bu onye agasopuru kari Abraham.  Onekwu na ‘ugbua akaririm Abraham uku’.  Apuru ighota “mgbe akamugh” na Jon 8:58 na nrutu aka ufodu nye oge, nudi na tutu Abraham adi, Kriast adiwori na atumatu Chineke site na nmalite nke uwa.  Obu nihi na Jisos no “mgbe akamugh” Abraham n’udi na odi mkpa kari ya.

3. Ahutara  nkwado nka na Jon 8:56: “obi toro nna unu Abraham uto nke uku ihu ubochim, owe hu ya, nuri kwa onu”.  Nani ot’oge edere Abraham ebe ochiri ochi obi tokwara ya uto bu mgbe ekwere ya nkwa na ogenwe nkpuru; omatara nezie na nkwa ahu narutu aka nebe Jisos no (Jen 17:17) Abraham we “hu” Kriast site na nkwa nile ahu ekwere ya banyere Jisos.  Site nizu nzuzo, o we kwuputa maka ichu aja Jisos n’odi niru: “n’ugwu Jehova ka agahu ya” (Jen 22:14).  Obu nuche a ka Jisos ji si na Abraham ahuwo ya.  Obu site n’okwu maka nkwa ndia ka Jisos ji nweike isi “mgbe akamugh Abraham, mu onwem di”.  O nabatara, dika ayi kowara na mpaghara 3.1 na nkwa Chineke kwere Abraham nekpughe atumatu banyere Jisos nke Chineke mara site na nmalite nke uwa.  Ebum nuche ahu nke diwori  “mgbe akamugh Abraham”, bu ihe nke anakpughe nye Abraham nime nkwa nile ahu ekwere ya, abiara ugbua mezue ha n’anya ndi Ju nke ogbo mbu, dika ha nochigidere Jisos, “okwu (nke nkwa) ahu we gho anu aru”.

4. Anekwu otutu mgbe dika agasi na Jisos natuwa aka na aha uku ahu mgbe o nasi “mu onwem” Ayi kowara na nlepu anya 3 na Jisos na obuna madu efu puru iburu Aha nke Chineke, nke naputagh na ha bu Chineke n’onwe ya.  Ma ot’odi, odi ka asi na Jisos neji okwu nke akpu n’onu nke ‘ibu’ neme  ihe.  Ot’udi okwu Grik  putara na Jon 9:9 vasi ole na ole tutu erue ya: Ndi agbata obi nke onye isi ahu emere ka ohu uzo juritara onwe ha ma onye bu onye ahu nke nanodu ala ario aririo; “ndi ozo nasi, obu ya; ndi ozo nasi, e-e kama oyiri ya”.  ya onwe ya  siri na Jon 8:58 na “mu onwem di”.  Oburu na  ayi asi na nihi na Jisos si “mu onwem di” negosi n’obu chineke, ya mere ayi gachikota na onye isi ahu bu kwa “Chineke” ot’odi, okwesiri iriba ama na Yahweh, Aha uku ahu, putara “Abum ihe mbu” (OP 3:14) kari “Mu onwem bu ya”

NLEPU ANYA 26: Melkizedek

Otutu umu akwukwo ndi namu akwukwo nso asiwo “Amen” nye okwu nke Pita onye ozi mgbe odere si: “Nwa nna ayi , ayi huru n’anya bu Pol……dika odekwara n’akwukwo ozi ya nile…….nke ihe ufodu nke di ike ighota di nime ha, nke ndi anezigh ihe na ndi nadigh eguzosi ike nachighari, dika ha neme  kwa ihe foduru nke edeworo n’akwukwo nso, ila onwe ha niyi” (2 Pt 3:15,16).  Nke nemetuta okwu Pol banyere Melkizedek nke edere na Hibru, ya onwe ya nabatara na ya naga ya n’uzo di omimi, nekwu banyere ihe nani ndi tozuru oke n’okwukwe puru inagide (Hib 5:10,11,14).  Ya mere onogh nusoro idabere ozizi di otua nihe vasi ndia nakuzi, ma obu ebe ahu edere ihe banyere Melkedek iputa kari ihe dika ihe di nkpa nuche nke ndi ahu nabia imu ihe banyere ntoala nke ozizi akwukwo nso.

“Melkizedek nka, eze Selem (Jerusalem) onye nachu aja nke Chineke onye kachasi ihe nile elu, onye zutere Abraham mgbe osi n’ogbugbu ndi eze ahu laghachi, we gozie ya “ka ekwuru dika “onwegh nna, enwegh nne, enwegh akuko osusu omumu, enwegh nmalite ubochi ma obu ogwugwu ndu, ma emewo ya ka oyie Okpara Chineke” (Hib 7:1,3).  Site na nka, ufodu madu nesi arumaru na Jisos adiwori tutu amua ya, ya mere onwegh nne ma obu nna efu.

Jisos nwere Nna (Chineke) na nne (Meri) na akuko osuso omumu (le Mt 1; Lk 3 na Jon 7:27).  Ya mere, ‘Melkizedek’  “yiri okpara Chineke” (Hib 7:3); ya onwe ya abugh Jisos n’onwe ya, ma  onwere ufodu ihe dika Jisos nke onye dere ihe  ji tinye olu nihi iji kuzi ihe “oburu na onye nchu aja di iche ebilie dika oyiyi Melkizedek si di”, Jisos (Hib 7:15), onye emere onye nchu aja “Dika usoro Melkidezek si di” (Hib 5:5,6).  Asusu  nke Hibru maka Melkizedek abugh ihe agewere ot’ahu odi.  Oburu na Melkizedek enwegh nna ma obu nne, oputara na onye ogabu bu Chineke n’onwe ya; nani ya bu onye nenwegh nmalite ( 1 Tim 6:16; abuoma 90:2) ma nka ka Hib 7:4 nemegide “Lenu ot’onye a di uku”, tinyere na ndi madu hukwara ya (ebe anapugh ihu Chineke) ma chukwa aja nye Chineke.  Oburu na akporo ya madu, oputara na ogenwe nne na nna.  Dika o nenwegh “nne, enwegh nna, enwegh akuko osuso omumu “ gabu na edegh akuko osuso omumu ya mobu nne na nna Eze nwanyi Esta, ya mere akowara ihe banyere ya n’uzo di otua.  Modekia “we nazulite…….Esta, nwa nwanyi nwa nne nna ya: nihi na onwegh nna ma obu nne……..mgbe nna ya na nne ya nwuru.  Modekai we kuru ya onwe ya ka oburu nwa ya nwanyi” (Esta 2:7).

Akwukwo Jenesis nagakari niru ikowa ihe banyere ezi nulo nile nke ndi ogosiri ayi.  Ma odi ka Melkizedek putara ot’ahu nenwegh nkwuputa obula, nenwegh akuko nke nne na nna we si kwa otua pua n’anya nenwegh akuko uzo osi pua. Ot’odi onwere nkwanye ugwu di uku, obuna Abraham turu ot’uzo n’uzo iri, o we gozie kwa Abraham, nke negosi idi uku nke Melkidezek nebe Abraham no (Hib 7:2,7).

Pol ejigh akwukwo nso negwu egwuri egwu.  Odiri nsogbu di uku n’ogbo mbu nke arumaru banyere Melkizedek puru igbo.  Ndi Ju nara atughari uche: ‘Unu ndi kristian nagwa ayi ugbua na Jisos a gabu onye isi nchu aja ayi, nke newere ekpere ayi na olu ayi enye Chineke.  Ma onye nchu aja genwe usoro omumu amara nke oma, nke negosi na osi nebo Livai puta.  Ma ot’odi, unu onwe unu nanabata na Jisos si nebo Juda (Hib 7:14). Ndo, nye ayi onwe ayi Abraham bu onye ndu uku ayi na ihe nlere anya ayi (Jon 8:33,39) ayi agagh asopuru Jisos a’

Nke Pol nazaghachi

‘Ma cheta Melkizedek.  Ihe ndekota nke Jenesis negosi na udi onye nchu aja uku di otua enwegh usoro omumu, ebe onye nzoputa gabu eze na onye nchu aja, onye obubu onye nchu aja ya di ka usoro Melkidezek si di (Hib 5:6; Abuoma 110:4).  Abraham di ala nebe Melkizedek no, ya mere unu geweputa nkowa unu na nkwanye ugwu unu site nebe Abraham no nye Jisos, ma rapu iwere akuko usoro omumu dika ihe di oke mkpa (lee 1 Tim 1:4).  Oburu na itughari uche ot’Melkizedek ji di ka Jisos (dika akuko ihe banyere ndu ya narutu aka na ndu Jisos), oputara na unu genwe nghota di uku banyere olu nke Kriast’.

Ayi onwe ayi gewere kwa omumu ihe ahu nye onwe ayi.

AJUJU : IHE OMUMU NKE ASAA.

1. Deputa amuma agba ochie abua banyere Jisos.

2. Jisos odiwori tutu amua ya?

3. N’udi di ana ka apuru ikwu na Jisos adiwori tutu omumu ya?

a. Dika Mo-ozi

b. Dika akuku nke ato nimeotu

c. Dika Mo

d. Nani nuche na ebum n’obi nke Chineke.

4. Nime okwu ndia, ole nke bu ezi okwu nebe Meri no.

a. Obu nwanyi zuru oke, nenwegh nmehie

b. Obu nwanyi efu

c. Emere ka odiri ime Jisos site na Mo Nso

d. Onekpe ekpere banyere ayi ugbua nye Jisos.

5. Jisos, O kere uwa?

6. Gini ka inaghota na Jon 1:1-3 “Na mbu ka okwu ahu diri?”  Gini ka onaputagh?

7. Gini ka iji che na odi nkpa inwe owuwe anya ma Jisos odiwori tutu omumu ya?

